
ᔪᓚᐃ 31, 2020 

 

ᑖᓂᐊᓪ ᕙᓐᑐᓪ, P.C., M.P. 

ᒥᓂᔅᑕ ᐅᑭᐅᖅᑕᖅᑐᒥ ᐱᓕᕆᐊᕆᔭᐅᕙᒃᑐᓄᑦ ᒐᕙᒪᑐᖃᒃᑯᓪᓄᑦ 

ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓐᓂ 

ᑲᓇᑕᒥ ᒐᕙᒪᖓ 

ᐊᑐᐊ, ON K1A 0A6 

 

ᓱᑲᔪᒃᑯᑦ ᖃᕆᑕᐅᔭᖅᑎᒍᓪᓗ ᐊᐅᓪᓚᖅᑎᑕᖅ:  dan.vandal@parl.gc.ca, aadnc-ministrean-ministerna-

aandc@canada.ca 

 

ᐱᔾᔪᑎᖃᖅᑐᖅ: ᑐᓴᐅᒪᔾᔪᑎᒃᓴᖅ ᒥᓂᔅᑕᐅᑉ ᐅᖃᐅᓯᒃᑯᑦ  ᐅᖃᐅᔾᔪᐃᓂᖓᓂᒃ ᐱᔾᔪᑎᖃᖅᑐᖅ ᑲᑎᒪᔨᓄᑦ 

ᐃᓱᒪᒃᓴᖅᓯᐅᕈᑎᒋᒃᑲᓐᓂᕈᑕᐅᓂᐊᖅᑐᒧᑦ ᓄᓘᔮᒥ ᐅᔭᕋᒃᑕᕐᕕᒃᑕᐅᒋᐊᒃᑲᓐᓂᕈᒪᓂᕆᔭᖓᓐᓄᑦ 

ᑐᖏᓕᐊᓂᒃ ᑐᒃᓯᕋᐅᑕᐅᓯᒪᔪᒧᑦ ᓄᓇᕗᒥ ᐸᕐᓇᐃᓂᕐᒧᑦ ᐱᓕᕆᐊᓂᒡᓗ ᖃᐅᔨᓴᕐᓂᕐᒧᑦ ᐱᖁᔭᐅᑉ 

ᐃᓚᖓᓐᓃᑦᑐᖅ ᐊᑖᓂ ᑎᑎᕋᖅᓯᒪᔪᖅ s. 114  

 
 

ᒥᓂᔅᑕ ᕙᓐᑐᓪᖓᐃ: 

 

ᑎᑎᕋᐅᑎᖃᖅᐳᖓ ᑭᐅᔪᒪᓪᓗᖓ ᒥᓂᔅᑕᐅᑉ ᒫᓐᓇᕋᑖᖑᓚᐅᖅᑐᖅ ᖃᕆᑕᐅᔭᖅᑎᒍᑦ ᑎᑎᕿᖃᑦᑕᐅᑎᒃᑯᑦ 

ᑎᑎᕋᖅᑕᕕᓂᖓᓐᓄᑦ ᐅᓪᓗᓕᖅᓯᒪᔪᖅ ᔪᓚᐃ 10 (ᑕᒪᐅᖓ ᑎᑭᐅᑎᔪᔪᖅ ᔪᓚᐃ 13ᖑᑎᓪᓗᒍ) ᐊᒻᒪᓗ ᑐᕌᖓᓪᓗᓂ 

ᑭᐅᕋᓐ ᑲᔅᑎᐊᓗᒧᑦ, ᑐᑭᒧᐊᒃᑎᑦᓯᔨᒋᔭᖅ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᓄᑦ ( NIRB ᐅᕝᕙᓘᓐᓃᑦ ᑲᑎᒪᔨᑦ). 

 

ᑕᒡᕙᓂ ᑎᑎᖃᒥ, ᒥᓂᔅᑕ ᖁᕕᐊᓲᑎᒋᓂᕋᖅᓱᓂᐅᒃ ᒥᔅ ᑲᔅᑎᐊᓗ ᑲᑎᒪᔨᓄᑦ ᑐᑭᒧᐊᒃᑎᑦᓯᔨᒋᔭᐅᓕᕐᓂᖓᓐᓂᒃ.  ᑎᑎᖃᐅᑉ 

ᐃᓚᖓᓐᓂ ᐃᓱᓕᑉᐸᓪᓕᐊᓂᖓᓂ, ᒥᓂᔅᑕᑦᑕᐅᖅ ᐅᖃᖅᑐᖅ ᐃᒫᒃ: 

ᐅᓪᓗᒥ ᐃᓕᖕᓄᑦ ᑎᑎᕋᖅᐳᖓ ᐱᔾᔪᑎᖃᖅᑐᒥᒃ ᐅᖄᓚᕕᐅᓯᒪᓂᕆᓕᖅᑕᓐᓄᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐊᒻᒪᓗ ᐸᕙᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕆᓴᒃᑯᖏᓐᓂᒡᓗ 

ᑐᒃᓯᖅᑐᑎᖃᖅᓯᒪᓂᕋᖅᓱᑎᒃ ᖃᐅᔨᓴᕈᑕᐅᓯᒪᓂᕆᔭᖓᓐᓂᒃ ᑲᔪᓯᒋᐊᒃᑲᓐᓂᖁᔨᓪᓗᑎᒃ 

ᐸᕙᓐᓛᒃᑯᑦ ᑐᖏᓕᐊᓂᒃ ᐅᔭᕋᒃᑕᒃᑲᓐᓂᕈᒪᓂᕐᒥᑦ ᑲᑎᒪᔨᓄᑦ 

ᐃᓱᒪᒃᓴᖅᓯᐅᕈᑎᒋᒃᑲᓐᓂᕈᑕᐅᓂᐊᖅᑐᒧᑦ. ᑖᒃᑯᖃᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ 

ᐊᒻᒪᓗ ᐸᕙᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕆᓴᒃᑯᓪᓗ  ᑎᑭᐅᑎᓯᒪᖃᑎᒌᓕᖅᑑᒃ ᐋᔩᖃᑎᒌᖕᓂᒃᑯᓪᓗ 

ᑎᑭᐅᑎᓯᒪᑦᓯᐊᓕᖅᓱᑎᒡᓗ “ᐃᓄᖕᓄᑦ ᐃᑲᔫᑕᐅᒋᐊᒃᑲᓐᓂᕈᑕᐅᔪᓐᓇᖅᑐᓄᑦ ᐊᖏᕈᑦ” (ICA) ᔫᓐ 

16, 2020−ᖑᑎᓪᓗᒍ, ᓴᖅᑭᔮᖅᑎᑦᓯᓪᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦᑕ 

ᐅᓂᒃᑳᓕᐊᒨᖓᔪᓄᑦ ᐅᖃᐅᓯᐅᓯᒪᔪᓄᑦ ᐊᒻᒪᓗ ᐊᓯᖏᓐᓄᓪᓗ ᐱᓕᕆᐊᕆᔭᐅᓕᖅᑐᖅ 

ᓯᕗᒻᒧᐊᒋᐊᒃᑲᓐᓂᖁᔭᐅᓯᒪᓕᕐᓂᖓᓐᓂᒃ. ᑕᒪᓐᓇᐅᑎᓪᓗᒍ, ᒪᓕᒡᓗᒍ 114 ᓄᓇᕗᒥ 

ᐸᕐᓇᐃᓂᕐᒥᒃ ᐱᓕᕆᐊᓂᒡᓗ ᖃᐅᔨᓴᕐᓂᕐᒧᑦ ᐱᖁᔭᐅᑉ ᐃᓚᖓᓐᓃᑦᑐᖅ ᐊᑖᓂ ᑎᑎᕋᖅᓯᒪᔪᖅ, 

ᐅᖃᕈᒪᕗᖓ ᓈᒻᒪᓈᓕᕐᓂᖓᓐᓂᒃ ᑲᔪᓯᒃᑲᓐᓂᖁᓪᓗᒍ ᐱᓕᕆᐊᕆᔭᐅᔪᒪᔪᖅ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕆᓂᐊᖅᑕᖓ ᒫᓐᓇᐅᔪᖅ. 

ᑕᒪᒃᑯᐊ ᑲᑐᔾᔨᖃᑎᒌᒋᔭᐅᔪᑦ ᑐᓴᐅᒪᙱᑦᑐᑦ ᓄᓇᕗᒥ ᐸᕐᓇᐃᓂᕐᒧᑦ ᐱᓕᕆᐊᓂᒡᓗ ᖃᐅᔨᓴᕐᓂᕐᒧᑦ ᐱᖁᔭᕐᒥᑦ, S.C. 

2013, c. 14, s. 2 (NuPPAA), s. 114 ᐃᒫᒃ ᑎᑎᕋᖅᓯᒪᔪᖅ: 

mailto:dan.vandal@parl.gc.ca
mailto:aadnc-ministrean-ministerna-aandc@canada.ca
mailto:aadnc-ministrean-ministerna-aandc@canada.ca

114. ᑲᒪᔨᒋᔭᐅᔪᖅ ᒥᓂᔅᑕᕆᔭᖅ ᐅᖃᕈᓐᓇᖅᑐᖅ ᑲᑎᒪᔨᓄᑦ ᖃᐅᔨᓴᕈᑕᐅᖁᔨᓗᓂ ᐅᕝᕙᓘᓐᓃᑦ 

ᐃᓱᒪᒃᓴᖅᓯᐅᕈᑕᐅᒋᐊᒃᑲᓐᓂᕈᑕᐅᔪᓐᓇᕋᔭᕆᐊᖏᓐᓂᒡᓘᓐᓃᑦ ᒪᓕᒃᑕᐅᔪᒃᓴᓕᐊᖑᓯᒪᔪᑦ 

ᓯᕗᓪᓕᐅᔾᔭᐅᔭᕆᐊᖃᕐᓂᖓᓂᒡᓗ ᐊᓯᖏᑦ ᖃᐅᔨᓴᕈᑕᐅᔪᓂᐅᙵᓂᒃ ᐅᕝᕙᓘᓐᓃᑦ  

ᐃᓱᒪᒃᓴᖅᓯᐅᕈᑕᐅᒋᐊᒃᑲᓐᓂᕈᑕᐅᔪᓐᓇᕋᔭᕆᐊᑐᓂᒡᓘᓐᓃᑦ ᐊᒻᒪᓗ ᐅᖃᕈᓐᓇᕐᒥᔪᖅ ᖃᖓ 

ᐊᑲᐅᓈᖅᑐᒃᑯᑦ ᐋᖅᑭᒃᓯᒪᑦᓯᐊᕐᓂᐊᑐᐊᕈᓂᓗ ᐱᔭᕇᖅᑕᐅᔭᕆᐊᖃᕐᒪᖔᖏᓐᓂᒡᓘᓐᓃᑦ. 

ᒫᓐᓇᐅᔪᖅ ᒥᔅ ᑲᔅᑎᐊᓗ ᒥᓂᔅᑕᐅᑉ ᑎᑎᕋᖅᑕᕕᓂᖓᓐᓂᒃ ᐱᓯᒪᓕᖅᑐᖅ, ᓄᓇᕗᒥ ᐊᕙᑎᓕᕆᔨᒃᑯᑦ ᐃᓄᖕᓄᑦ 

ᑕᑯᒋᐊᖅᑕᕐᕕᒋᔪᓐᓇᖅᑕᖓᓐᓄᐊᖅᑕᐅᑲᐅᑎᒋᔪᙱᑦᑐᖅ ᑲᑎᒪᔩᑦ ᑐᑭᓯᒋᐊᒃᑲᓐᓂᖅᑎᑕᐅᔪᒪᓂᕆᔪᔭᖓ ᐱᔾᔪᑎᒋᓪᓗᒍ 

ᑖᓐᓇ ᑎᑎᕋᖅᑕᕕᓂᖅ ᒥᓂᔅᑕᒧᑦ, ᑐᕌᖅᓯᒪᔪᒐᓂᓗ ᑲᑎᒪᔨᑦ ᐃᒃᓯᕙᐅᑕᓕᒋᔭᖓᓐᓄᑦ (ᒥᓂᔅᑕ ᑕᐃᒪᐃᑦᑐᓄᑦ 

ᐅᖃᐅᔾᔪᐃᔾᔪᑎᓄᑦ ᑭᖑᓂᕆᓕᖅᑕᑦᑎᓐᓂᓕ) ᐋᖅᑭᒃᓯᒪᖃᑦᑕᓚᐅᖅᓯᒪᒐᓗᐊᕐᒪᑕᓕ ᒥᓂᔅᑕᐅᑉ ᖃᓄᖅ 

ᐱᓕᕆᐊᖃᖁᔨᔾᔪᑎᒋᕙᔪᔭᖏᑦ ᓯᕗᓪᓕᐅᔾᔭᐅᓂᖃᕐᓂᐊᕐᓗᓂ ᒪᓕᒡᓗᒍ s. 114 ᓄᓇᕗᒥ ᐸᕐᓇᐃᓂᕐᒧᑦ ᐱᓕᕆᐊᓂᒡᓗ 

ᖃᐅᔨᓴᕐᓂᕐᒧᑦ ᐱᖁᔭᐅᑉ ᐃᓚᖓᓐᓃᑦᑐᖅ ᐊᑖᓂ ᑎᑎᕋᖅᓯᒪᔪᖅ. ᒫᓐᓇᕋᑖᖑᓚᐅᖅᑐᖅ ᒥᓂᔅᑕᐅᑉ 

ᑐᑭᒧᐊᒋᐊᕈᑎᓕᐊᕕᓂᖓ ᑎᑎᕋᖅᑕᕕᓂᖓ ᐅᖃᓕᒫᑦᓯᐊᓚᐅᖅᑳᖅᓱᒍ, ᑲᑎᒪᔨᑦ ᑕᐃᒪ ᐃᓄᖕᓄᑦ 

ᑕᑯᒋᐊᖅᑕᕐᕕᐅᖃᑦᑕᖅᑐᒧᐊᓯᒪᓕᖅᑕᖓ ᐊᒻᒪᓗ ᐆᒥᙵ ᐅᓪᓗᒥᒧᑦ ᑐᓴᐅᒪᔭᒃᓴᖃᓕᖅᑐᑦ.  

 

ᔪᒪᐃ 29, 2020, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ ᑐᓴᒐᒃᓴᖃᓕᕆᐊᒥᓂᒃ ᑎᒥᒋᔭᐅᔪᓄᑦ ᑕᒪᓐᓇ ᑲᑎᒪᔨᓄᑦ 

ᐃᓱᒪᒃᓴᖅᓯᐅᕈᑕᐅᒋᐊᒃᑲᓐᓂᕈᑕᐅᔪᒫᖅᑐᖅ ᑲᔪᓯᖁᔨᓪᓗᑎᒃ ᓄᓘᔮᕐᒥ ᑐᖏᓕᐊᓂᒃ ᑐᒃᓯᕋᐅᑕᐅᓯᒪᓕᖅᑐᖅ 

ᐅᔭᕋᒃᑕᒃᑲᓐᓂᕈᒪᓂᕐᒨᖓᔪᖅ. ᑎᑎᖃᒥᑦᑕᐅᖅ ᑭᖑᓪᓕᕐᒥᒃ ᖃᓄᖅᑑᕈᑎᒃᓴᓂᒃ ᐃᑲᔫᑎᒃᓴᒃᑲᓐᓂᕈᑎᒃᓴᓂᒡᓗ, ᐊᒻᒪᓗ 

ᖃᖓᐅᑐᐃᓐᓇᕆᐊᖃᖅᓯᒪᔪᓂᓃᓚᓯᒪᔪᓂᒡᓗ ᐋᖅᑭᒃᓱᖅᑕᐅᓯᒪᑲᐃᓐᓇᖅᑐᓂᒃ 

ᐊᓯᔾᔨᖅᑐᖅᑕᐅᑲᐃᓐᓇᑐᐃᓐᓇᒃᑲᓐᓂᕆᐊᖃᖅᑐᓂᒡᓗ  ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ ᒪᓕᖃᑦᑕᕆᐊᖃᖅᑕᖏᓪᓗ 

ᓴᖅᑭᖅᑎᑕᐅᓯᒪᓂᐊᕐᓗᓂ ᐃᓄᐃᑦ ᐋᓐᓂᐊᖅᑖᖅᑕᐃᓕᒪᔭᕆᐊᖃᖏᓐᓂᖏᑦ ᐃᓱᒪᒋᓪᓗᒋᑦ ᐋᖅᑭᒃᑕᐅᓯᒪᔪᑦ ᓄᓇᕗᒥ 

ᑕᒪᓐᓇ ᓄᕙᕕᒡᔪᐊᕐᓇᐅᔪᖅ COVID-19 ᓯᐊᒻᒪᖁᓇᒍ . ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᑦ ᒫᓐᓇᒧᑦ ᓴᖅᑭᔮᖅᑐᑦ 

ᐱᓕᕆᐊᕆᕙᓪᓕᐊᓂᕆᖃᑦᑕᓲᖏᑦ ᖃᐅᔨᓴᕈᑎᒋᔭᖓᓐᓄᑦ ᑲᔪᓯᑎᑕᐅᓂᐊᕐᓂᖓ ᐊᒻᒪᓗ 

ᐊᓯᔾᔨᖅᑐᐃᓯᒪᓂᐊᕐᓂᖏᓐᓄᓪᓗ ᐅᑯᐊ ᐃᓱᒪᒋᖃᓯᐅᑎᓪᓗᓂᒋᑦ, ᐃᓚᓖᑦ:  

 

▪ ᐱᒻᒪᕆᐅᓪᓚᕆᖕᓂᖓᓐᓂᒃ ᐃᓚᐅᖃᑕᐅᖃᑦᑕᕐᓛᖅᑐᐃᓐᓇᐅᔪᑦ ᐊᒻᒪᓗ ᓄᓇᕘᒥᐅᑕᐃᓪᓗ 

ᐋᓐᓂᐊᖅᑖᖅᑕᐃᓕᒪᔭᕆᐊᖃᕐᓂᖏᑦ ᐊᑦᑕᓇᖅᑐᖅᑕᖃᖅᑐᒦᖃᑕᐅᔭᕆᐊᖃᙱᓐᓂᖏᓪᓗ ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓇᓱᐊᒐᖃᖅᐸᓪᓕᐊᓂᕆᖃᑦᑕᖅᑕᖓ ᐱᓕᕆᐊᕆᔭᐅᕙᓪᓕᐊᑎᓪᓗᒍ; 

▪ ᐱᒻᒪᕆᐅᓂᖓᓐᓂᒃ ᑲᑎᒪᔨᑦ ᖃᐅᔨᓴᕈᑎᖃᑦᓯᐊᖃᑦᑕᐃᓐᓇᕆᐊᖃᕐᓂᒃᑯᑦ ᖃᐅᔨᓴᕈᑕᐅᔭᕆᐊᖃᓲᓂᒃ 

ᓄᕙᕕᒡᔪᐊᕐᓇᖅᑐᖅᑕᖃᕋᓗᐊᖅᑎᓪᓗᒍ ᐊᒻᒪᓗ ᐊᒃᓱᕈᕐᓇᖅᑐᖅᑕᖃᕋᓗᐊᖅᑎᓪᓗᒍᓘᓐᓃᑦ; 

▪ ᐃᓄᐃᑦ ᐱᔪᓐᓇᐅᑎᖏᑦ ᐃᓚᐅᑎᑕᐅᖃᑦᑕᕆᐊᖃᕐᓂᖏᑦ ᑲᑎᒪᔨᑦ ᐱᓕᕆᐊᕆᐊᖃᖅᐸᓪᓕᐊᖃᑦᑕᕐᓂᖏᓐᓂ; 

▪ ᐱᑕᖃᕆᐊᖃᕐᓂᖏᑦ ᐃᓄᐃᑦ ᐃᒃᐱᒋᔭᐅᑦᓯᐊᖃᑦᑕᕆᐊᖃᕐᓂᖏᑦ ᐊᒻᒪᓗ 

ᓴᙱᓂᖃᖅᑎᑕᐅᔭᕆᐊᖃᕐᓂᖓᓂᒡᓗ ᐃᓄᐃᑦ ᐱᖅᑯᓯᖏᑦ ᐃᓕᖁᓯᑐᖃᖏᑦᑎᒍᓪᓗ ᐅᖃᐅᓯᒥᓂᒃ 

ᐊᑐᕈᓐᓇᕐᓂᖃᖅᑎᑕᐅᕕᖃᕆᐊᖃᕐᓂᖏᓐᓂᒡᓗ ᐊᒻᒪᓗ ᐃᓄᑐᖃᐅᓂᖅᓴᐃᓪᓗ 

ᐃᓚᐅᑎᑕᐅᖃᑦᑕᕆᐊᖃᕐᓂᖏᓐᓂᒡᓗ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔭᖏᓐᓂᒡᓗ 

ᑎᒍᒥᐊᖅᑎᑕᐅᖃᑕᐅᔪᓪᓗᑦᑕᐅᖅ; 

▪ ᓴᖅᑭᔮᖅᑎᑦᓯᖃᑦᑕᕆᐊᖃᕐᓂᖅ ᐃᓄᐃᑦ ᑐᓴᐅᒪᖃᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ 

ᐃᓚᐅᑎᑕᐅᖃᑦᑕᕆᐊᖃᕐᓂᖏᓐᓂᒡᓗ, ᐃᓚᐃᓄᑦ ᑕᑯᔾᔪᑎᖃᑎᒌᖕᓂᒃᑯᑦ ᑲᑎᕝᕕᐅᔪᓐᓇᖅᑐᒦᖃᑎᒌᒡᓗᑎᒃ 

/“ᑲᑎᕝᕕᑦ” ᓄᓇᕗᒥ, ᐃᓚᖃᓯᐅᑎᓗᒍ ᒥᑦᑎᒪᑕᓕᒃ, ᓄᓇᕗᑦ, ᓄᓇᓕᖕᓂ ᖃᓂᓐᓂᖅᐹᖑᔪᖅ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᖅᐹᖅ ᓯᕗᓪᓕᐅᓯᒪᓗᓂ ᑲᑎᕝᕕᐅᓇᔭᖅᑐᖅ; ᐊᒻᒪᓗ  

▪ ᑎᑎᕋᖅᑕᐅᓯᒪᔪᑦ ᖃᐃᑕᐅᕋᑖᔪᔪᑦ ᓄᓘᔮᓕᕆᔨᒃᑯᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒡᓗ 

ᐃᓄᖕᓄᑦ ᐃᑲᔫᑕᐅᒋᐊᒃᑲᓐᓂᕈᑕᐅᔪᓐᓇᖅᑐᓄᑦ  ᐊᖏᕈᑦ ᐊᒻᒪᓗ ᓴᖅᑭᔮᖅᑎᑦᓯᓯᒪᔪᑦ ᐅᓂᒃᑳᓕᐊᒦᑦᑐᓂᒃ 

ᐊᐱᖅᑯᑕᐅᓯᒪᔪᓂᒃ ᖃᑦᓰᓇᐅᓂᖅᓴᐅᓂᓕᕆᐊᒃᑲᓐᓂᖅᑎᑕᐅᓯᒪᓕᕐᓂᓕᖏᓐᓂᒃ.  

 

ᖃᖓᐅᓛᕆᐊᖓᓐᓂᒃ ᐃᓚᖃᓯᐅᔾᔭᐅᓯᒪᔪᑦ ᑲᑎᒪᔨᑦ ᐅᓪᓗᒥᒨᓕᖅᑐᖅᑕᐅᓯᒪᔪᒥ ᐃᑲᔫᑎᒋᐊᒃᑲᓐᓂᕈᑎᒃᓴᖏᓐᓂ 

ᓴᖅᑭᔮᖅᑎᑕᐅᔪᖅ ᓯᕗᓪᓕᐅᔾᔭᐅᔪᒪᓂᖓᓐᓂᒃ ᐃᓱᒪᒃᓴᖅᓯᐅᕈᑎᒋᒃᑲᓐᓂᕆᓛᖅᑕᖓ ᓄᓘᔮᖕᓂ ᑐᖏᓕᐊᓂᒃ 

ᐅᔭᕋᒃᑕᕐᕕᐅᒃᑲᓐᓂᕈᒪᓛᕐᓂᖓᓂᒃ ᑐᒃᓯᕋᐅᑕᐅᓯᒪᓕᖅᑐᖅ ᑕᒪᓐᓇ ᒥᓂᔅᑕᐅᓪᓗ ᖃᓄᖅᑑᕆᐊᖁᔨᓯᒪᓂᕆᔭᖓᓐᓂᒃ 

ᐃᓱᒪᒋᖃᓯᐅᑎᓪᓗᒍ ᓄᓇᕗᒥ ᐸᕐᓇᐃᓂᕐᒧᑦ ᐱᓕᕆᐊᓂᒡᓗ ᖃᐅᔨᓴᕐᓂᕐᒧᑦ ᐱᖁᔭᐅᑉ ᐃᓚᖓᓐᓃᑦᑐᖅ ᐊᑖᓂ 

ᑎᑎᕋᖅᓯᒪᔪᖅ s. 114. 

ᒥᓂᔅᑕ ᐊᐱᖅᑯᑎᒃᓴᖃᕐᓂᕈᓂ, ᐅᖃᐅᓯᒃᓴᖃᕐᓂᕈᓂᓗ ᐅᕝᕙᓘᓐᓃᑦ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓂᕈᓂᓘᓐᓃᑦ ᐅᓇ 

ᐱᔾᔪᑎᒋᓪᓗᒍ, ᓇᖕᒥᓂᖅ ᐅᖃᖃᑎᒋᔪᓐᓇᖅᑖᖓ. 

 

ᓱᓕᓪᓗᖓ ᑎᑎᕋᖅᐳᖓ, 

 

 

 
 

 

ᒪᔾᔪᕆ ᑲᕕᖅ ᑲᓗᕋᖅ 

ᐃᒃᓯᕙᐅᑕᓕᒃ 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᓄᑦ 

 

cc: Mary River Distribution List 


